
Javno preduzeće Pannonica d.o.o. Tuzla 

    Šetalište Slana Banja bb Tuzla 

Djelatnost: Sportsko-rekreativne zabavne djelatnosti 

Pravni status: Društvo sa ograničenom odgovornošću 

Na osnovu Zaključka sa 21. Sjednice Gradskog vijeća Tuzla broj 01/04-A-9028- 2026 od 

02.07.2026. godine i na osnovu člana 50. Statuta JP Pannonica d.o.o. Tuzla, Nadzorni odbor 

JP Pannonica d.o.o. Tuzla  na VIII-2026 sjednici održanoj 06.07.2026. godine, donosi:  

 

 

 

PRAVILNIK 

o kućnom redu Panonskih jezera u Tuzli 

 

Član 1. 

Ovim Pravilnikom uređuju se pitanja zaštite, unapređenja i korištenja Panonskih  

jezera i ostalih sadržaja koji se nalaze oko njega, a kojim upravlja JP „Pannonica“ d.o.o. 

Tuzla.  

 

                                                          Član 2. 

 Zaposlenici JP „Pannonica“ d.o.o. Tuzla i posjetioci Panonskih jezera dužni su se 

pridržavati odredaba ovog Pravilnika. 

 

Član 3. 

 Zaposlenici JP „Pannonica“ d.o.o. Tuzla dužni su se brinuti o zaštiti, održavanju i 

promicanju  Panonskih jezera, a posebno o zaštiti i ugođaju posjetilaca. 

 

Član 4. 

 Djeca starosti ispod 14 godina mogu ući na kupalište samo u pratnji roditelja ili 

staratelja koji su odgovorni za njihovu sigurnost. 

Član 5. 

Brigu o sigurnosti i zdravlju gostiju u vodi i na plažama vrše pripadnici spasilačko-

redarske službe  certificirane za pružanje takvih vrsta usluga. Posjetioci su dužni da poštuju 

ovaj Pravilnik, dodatne sigurnosne upute, table sa upozorenjima, kao i upute i upozorenja od 

strane spasilaca-redara  i dužni su da surađuju sa gore navedenim licima. 

 

Član 6. 

 Na području Panonskih jezera strogo je zabranjeno nošenje vatrenog oružja. Vatreno 

oružje na području Panonskih jezera mogu nositi samo službene i ovlaštene osobe u skladu sa 

Zakonom, takođe nije dozvoljeno unošenje ni drugih vrsta oružja. 

 

Član 7. 

 U krug Panonskog jezera nije dozvoljeno uvođenje kućnih ljubimaca. 

 

Član 8. 

 U krugu Panonskih jezera nije dozvoljeno loženje vatre. 

 

Član 9. 

 Tokom trajanja ljetne sezone, zabranjen je saobraćaj vozila u krugu JP “Pannonica“ 

d.o.o. Tuzla, osim za službena vozila Društva, vatrogasce, vozila policije, kola hitne pomoći, 

vozila snabdjevanja-održavanja i odvoza smeća. 

 Tokom trajanja ljetne sezone, zabranjen je ulaz u krug JP „Pannonica“ d.o.o. Tuzla 

biciklima i električnim trotinetima. 

  



3 
 

 

Član 10. 

 U vodi nije dozvoljeno igranje sa loptom i korištenje drugih rekvizita (veliki dušeci, 

čamci na naduvavanje, veliki obruči za plivanje itd.). 

 

 

Član 11. 

Nije dozvoljeno kupanje u  jezeru bez odgovarajuće odjeće za kupanje. Odjeća za 

kupanje mora biti izrađena od sljedećih materijala: poliester, poliamid/poliamidno vlakno, 

elastin, neopren i slično i može pokrivati cijelo tijelo, osim lica, šaka i stopala.  

 

Član 12. 

Obavezno tuširanje prije ulaska u vodu. 

 

                                                         Član 13. 

Zabranjeno bacati kamenje u vodu jezera. 

Zabranjeno bacati kamenje u vodu  bazena i kaskada slapova. 

Zabranjeno ulaziti na izvorište na vrhu vodopada. 

Zabranjeno ulaziti na kaskade između vodopada. 

 

Član 14. 

 Nije dozvoljeno vršenje nužde u vodi i na plaži i u tu svrhu obavezno je korištenje 

WC-a. 

 

Član 15. 

 Obavezeno korištenje postolja za suncobrane i nije dozvoljeno ubadanje suncobrana u 

šljunak na plaži. U slučaju pojave vjetra, nije dozvoljeno držati otvorene suncobrane.  

 

Član 16. 

 

Prilikom prvog ulaska u kompleks, dozvoljeno je unošenje vlastite hrane i 

bezalkoholnih pića isključivo u plastičnoj ambalaži. Nije dozvoljeno naknadno unošenje 

hrane i pića prilikom izlaska i ponovnog ulaska kao i dostava hrane preko servisa za dostavu 

hrane. Zabranjeno je unošenje alkoholnih pića.  

  

 

Član 17. 

 Dozvoljeno je unošenje vlastite manje sklopive ležaljke ili stolice za plažu i manjeg 

suncobrana, obavezno sa postoljem. 

 

Član 18. 

 Nije dozvoljeno odlaganje smeća i odpadaka mimo za to predviđenih mjesta.  

Nije dozvoljeno bacanje opušaka od cigareta u vodu i na plažu. 

Nije dozvoljeno pušenje u vodi ili pored jezera. 

Presvlačenje je dozvoljeno isključivo  u kabinama za presvlačenje. 

 Nije dozvoljeno presvlačenje u WC-ima.  

Nisu dozvoljene bilo kakve opasne igre u vodi i skakanje u vodu. 

Član 19. 

 U krugu Panonskih jezera nije dozvoljeno unošenje staklene ambalaže, predmeta od 

stakla, limenih konzervi i opreme za nargilu. 

 

Član 20. 

 Korištenje sportsko-rekreativnih sprava je na vlastitu odgovornost.  

 

Član 21. 

 U krug Panonskih jezera nije dozvoljen ulazak bez dnevne ulaznica ili sezonske- 

mjesečne/petodnevne iskaznice. 

 

Član 22. 

Ulaz na Panonska jezera može biti zabranjen osobama čije zdravstveno stanje može 

predstavljati rizik za druge korisnike, ili za njih same. 

 

                                                          Član 23. 

Iz kruga kompleksa jezera, spasilačko-redarska služba ili ovlašteni uposlenici JP 

Pannonica d.o.o. Tuzla imaju pravo udaljiti posjetioca,  bez povrata novca za ulaznicu, koji se 

i nakon usmenog upozorenja ne pridražava odredbi ovog Pravilnika.    

 

 

Član 24. 

  Zbog sigurnosnih razloga, osobama koje se ne mogu samostalno kretati, 

oblačiti ili svlačiti bez pomoći druge osobe i osobama kojima je, radi njihove sigurnosti ili 

sigurnosti drugih, potrebna pomoć pri kretanju ili korištenju sadržaja kompleksa, ulaz u 

kompleks je dozvoljen samo uz pratnju pratioca.  

 

Član 25. 

 Posjetioci Panonskih jezera mogu ući samo na mjestima koja su određena kao ulazi.  

 Na ulazima iz prethodnog stava plaća se naknada uz izdavanje dnevne ulaznice. 

 Društvo će izdavati sezonske, mjesečne, petodnevne i invalidske iskaznice, te 

utvrđivati razne pogodnosti za djecu i ostale osobe. 

 

Član 26. 

 Radno vrijeme Panonskih jezera u toku sezone je:  

Juni: od 08:00 do 20:00 sati. 

Juli: od 07:00 do 20:30 sati 

Avgust (1.8. - 15.8.) - od 07:00 do 20:30 sati  

Avgust (16.8. - 31.8.) - od 08:00 do 20:00 sati 

Bez obzira na stav 1. ovog člana, Uprava Društva ima pravo i obavezu da organizuje rad 

kupališta spram vremenskih uslova. 

 Sigurnost na kupalištu je ugrožena u slučaju jakog vjetra, grmljavine, jačih padavina 

(grad i sl.) i ukoliko Uprava Društva ili ovlaštena osoba ustanovi da je sigurnost kupača 

ugoržena, dužna je izvjestiti crvenu zastavu na za to predviđeno mjesto. 

 Posjetioci Panonskih jezera su dužni da se pridržavaju radnog vremena iz prethodnog 

stava. 

 Natpis sa podacima iz stava 1. ovog člana će biti postavljeni na ulazima u Panonska 

jezera.  

Član 27. 

 Visina naknade ulaznica i iskaznica kao i radno vrijeme iz prethodna dva člana 

utvrđuje se prije početka sezone kupanja i objavljuje u lokalnim sredstvima informisanja i na 

ulazima JP „Pannonica“ d.o.o. Tuzla. 

 

Član 28. 

 Ugostiteljsko-turističke usluge u krugu Panonskih jezera obavlja JP „Pannonica“ d.o.o. 

Tuzla.  

 

Član 29. 

 Zabranjeno je snimanje u komercijalne svrhe bez odobrenja direktora Društva ili lica 

koje on ovlasti. 

Član 30. 

 Unutar Panonskih jezera se mogu postavljati reklamne ploče i natpisi drugih pravnih 

lica, vodeći računa o estetskom izgledu prostora i uz naknadu koja je određena Planom 

poslovanja Društva za tekuću godinu.  

 

Član 31. 

 Obavezno je prisustvo stručne ekipe hitne pomoći „Doma zdravlja“ Tuzla radi 

pružanja  zdravstvene zaštite posjetilaca u  slučaju posjete veće od 1000 gostiju. 

 

Član 32. 

 Uniforme i izgled zaposlenih JP „Pannonica“ d.o.o. Tuzla propisuje direktor Društva, 

a svakodnevno na početku radnog vremena, kontroliše lice koje ovlasti direktor. 

 

KODEKS  SIGURNOSTI NA VODI 

 

Član 33. 

 U cilju što bezbjednijeg boravka na Panonskim jezerima svim kupačima se 

preporučuje sljedeće: 

 Provjeriti stanje vode prije ulaska u vodu, 

 Plivajte u blizini osmatračnice ili patrole spasilaca, 

 Plivajte u paru, 

 Čitajte i pratite instrukcije vezano za vašu sigurnost, 

 Ne plivajte ako ste prethodno konzumirali alkohol, 

 Ne ulaziti u vodu zagrijan i vruć,  

 Ne ulaziti u vodu neposredno nakon intenzivnog izlaganja suncu ili fizičkog napora. 

 Ne plivajte najmanje jedan sat nakon obroka, 

 Ako ste u nevolji ostanite mirni, plutajte na leđima i mašite jednom rukom za pomoć, 

 Obavezno se istuširati prije ulaska u vodu, 

 Ne boravite u vodi duže od pola sata bez pauze, 

 Ako niste plivač obavezno koristite pomagala za održavanje na vodi. 

 

Član 34. 

 Na vidnim mjestima u krugu Panonskih jezera postavljaju se table na kojima se 

posjetioci obavještavaju o sljedećim zabranama: 

 

 Nije dozvoljeno unošenje staklene ambalaže 

 Nije dozvoljeno unošenje konzervi 

 Nije dozvoljeno unošenje oružja 

 Nije dozvoljeno uvođenje kućnih ljubimaca 

 Nije dozvoljeno ubadanje suncobrana u šljunak 

 Nije dozvoljeno loženje vatre 

 Nije dozvoljen ulaz djeci do 14 godina bez pratnje punoljetne osobe 

 Nije dovoljeno igranje sa loptom van sportskih terena 

 Nije dozvoljeno bacati smeće osim na za to predviđena mjesta 

 Nije dozvoljeno skakanje u vodu 

 Nije dozvoljena upotreba alkohola na plaži 

 Nije dozvoljeno vršenje nužde van WC-a 

 Obavezno tuširanje prije ulaska u vodu. 

 

Član 35. 

 Na vidnom mjestu u krugu kompleksa mogu biti podignute sljedeće zastave sljedećeg 

značenja u smislu ovog Pravilnika: 

      Bijela zastava: kompleks je otvoren, kupalište je sigurno i spasioci-redari  su na 

dužnosti. 

       Crvena zastava: spasioci/redari nisu na dužnosti, kupalište nije pod nadzorom i 

zatvoreno je za kupanje. 

 

 

Član 36. 

Posjetioci su dužni bez odlaganja postupiti po uputama i naredbama ovlaštenih 

zaposlenika, spasilačko-redarske službe i drugih nadležnih službi koje učestvuju u provođenju 

mjera zaštite i spašavanja. Nepridržavanje izdatih uputa predstavlja povredu odredbi ovog 

Pravilnika i može biti razlog za udaljavanje iz kruga Panonskih jezera bez prava na povrat 

plaćene ulaznice. 

 

Član 37. 

Društvo ne odgovara za gubitak, krađu, oštećenje ili nestanak novca, nakita, mobilnih 

telefona niti drugih ličnih stvari i vrijednosti koje posjetioci unesu ili ostave u krugu 

Panonskih jezera, osim ako je šteta prouzrokovana namjerom ili krajnjom nepažnjom 

zaposlenika Društva, u skladu sa važećim propisima. Posjetioci svoje lične stvari čuvaju na 

vlastitu odgovornost. 

Izgubljene ili pronađene stvari osim kupaće opreme, raznih prostirki i peškira, predaju 

se ovlaštenom zaposleniku Društva. Društvo će pronađene stvari čuvati u razumnom roku, 

nakon čega će s njima postupiti u skladu sa važećim propisima.    

 

Član 38. 

U slučaju nevremena, grmljavine, olujnog vjetra, obilnih padavina, tehničkih kvarova, 

zagađenja vode ili drugih okolnosti koje mogu ugroziti život, zdravlje ili sigurnost posjetilaca 

i zaposlenika, direktor Društva, ovlašteni zaposlenik ili spasilačko-redarska služba mogu 

privremeno obustaviti kupanje, ograničiti korištenje pojedinih sadržaja ili narediti evakuaciju 

posjetilaca cijelog ili dijela  Panonskih jezera. 

Član 39. 

Na području Panonskih jezera zabranjeno je namjerno ili nepažnjom oštećivati, 

uništavati, premještati ili neovlašteno koristiti objekte, opremu, urbani mobilijar, plažni 

inventar, zaštitne ograde, instalacije, oznake, informativne table, hortikulturne sadržaje, 

zelene površine, drveće, ukrasno bilje i drugu imovinu Društva. 

Lice koje prouzrokuje štetu na imovini Društva ili imovini trećih lica dužno je istu 

nadoknaditi u skladu sa važećim propisima. Društvo zadržava pravo da protiv odgovornog 

lica pokrene odgovarajući postupak radi naknade štete i, po potrebi, obavijesti nadležne 

organe. 

 

Član 40. 

 Svi zaposlenici JP „Pannonica“ d.o.o. Tuzla obavezni su da blagovremeno i istinito 

obavještavaju direktora ili lice koje on ovlasti po svim pitanjima utvrđenim ovim 

Pravilnikom. 

  

Neizvršavanje obaveze iz stava (1) ovog člana predstavlja povredu radne obaveze u skladu sa 

općim aktima Društva." 

              Član 41. 

 Stupanjem na snagu ovog Pravilnika, prestaje da važi Kućni red broj 164-1/24 od 

05.02.2024. godine. 

 

              Član 42. 

 Ovaj Pravilnik stupa na snagu danom donošenja. 

 

 

Tuzla 06.07.2026. godine. 

Broj:657-1/26 

 

 

                  Predsjednica Nadzornog odbora 

                                                                                                  ____________________ 

                                                                                                         /Amra Jaganjac/ 

 


